
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1554-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի ընդունման անհրաժեշտությունը
«Հայաստանի Հանրապետության կառավարության 2018 թվականի դեկտեմբերի 27-ի N 1554-Ն որոշման մեջ փոփոխություններ կատարելու մասին» կառավարության որոշման նախագծի (այսուհետ՝ Որոշման նախագիծ) ընդունումը պայմանավորված է քաղաքացիական ծառայության թափուր պաշտոնների համալրման նպատակով անցկացվող մրցույթների ընթացքը պատշաճ իրականացնելու և իրավակիրառ պրակտիկայում առաջացած խնդիրները լուծելու օբյեկտիվ անհրաժեշտությամբ:
2. Ընթացիկ իրավիճակը և խնդիրները
Հայաստանի Հանրապետության կառավարության 2018 թվականի դեկտեմբերի 27-ի N 1554-Ն որոշմամբ սահմանված ընթացակարգային իրավադրույթների համաձայն՝ քաղաքացիական ծառայության թափուր պաշտոնները համալրելու նպատակով հայտարարված մրցույթի մասնակցության որոշումը անձնակազմի կառավարման ստորաբաժանման տված եզրակացության հիման վրա կայացվում է ոչ ուշ, քան փաստաթղթերի ներկայացման վերջնաժամկետին հաջորդող երկու աշխատանքային օրվա ընթացքում: Հիշյալ իրավական կարգավորման գործնական կիրառման ժամանակ մի շարք խնդիրներ են առաջանում, քանի որ հայտարարված մրցույթին քաղաքացու մասնակցությունը թույլատրելու համար տվյալ մարմնի համապատասխան ստորաբաժանումը տալիս է եզրակացություն՝ քաղաքացու ներկայացրած փաստաթղթերի ամբողջականության ու դրանց՝ հանրային ծառայության օրենսդրության և այլ իրավական ակտերի պահանջներին համապատասխանության վերաբերյալ, իսկ այդ գործառույթի պատշաճ իրականացման համար երկու աշխատանքային օրը սեղմ ժամկետ է: Իրավակիրառ պրակտիկայում հաշվի առնելով մրցույթներին դիմում ներկայացրած քաղաքացիների մեծ թիվը  երկու աշխատանքային օրվա ընթացքում գերծանրաբեռնված 
գրաֆիկով է միայն  հնարավոր  լինում ապահովել եզրակացության և դրա հիման վրա կայացվող որոշման պատշաճ իրականացումը:
 Հաշվի առնելով վերոգրյալը՝ Որոշման նախագծով առաջարկվում է հայտարարված մրցույթին քաղաքացու մասնակցության որոշումը անձնակազմի կառավարման ստորաբաժանման տված եզրակացության հիման վրա կայացնել ոչ ուշ, քան փաստաթղթերի ներկայացման վերջնաժամկետին հաջորդող տասը աշխատանքային օրվա ընթացքում:
3. Կարգավորման նպատակը և բնույթը
[bookmark: _GoBack]Որոշման նախագծի ընդունման արդյունքում կապահովվի քաղաքացիական ծառայության թափուր պաշտոնների համալրման նպատակով անցկացվող մրցույթներին քաղաքացիների մասնակցության վերաբերյալ համապատասխան ստորաբաժանման կողմից տրվող եզրակացության և դրա հիման վրա կայացվող որոշումների պատշաճ իրականացումը:
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագիծը պետական բյուջեի եկամուտներում և ծախսերում փոփոխությունների չի հանգեցնում:
        5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   
Որոշման նախագիծը կապված չէ ռազմավարական փաստաթղթերի հետ: 


